
Iktedimmie reektehtsistie Guktie saemine 
Sveerjesne? Illedahke 
gihtjedimmiegoerehtimmeste healsoen, 
jieledetsiehkiej jïh jieledevaani bïjre saemiej 
luvnie 
Dennie reektehtsisnie mijjieh illeldahkh vuesiehtibie goerehtimmeste Saemien 
healsoe seamma tsiehkine. Dam gïjren 2021 tjïrrehti jïh 3 658 saemieh aalterisnie 
18-84 Sveerjesne vaestiedin. Reektehtsen aajkoe bijjieguvvine buerkeste saemiej 
healsoem, jieledetsiehkieh jïh jieledevaanh. Illeldahkide lea aaj mohtedamme 
mubpie almehtjïerti daatide dehtie nasjonaale åålmehhealsoegoerehtimmeste 
Healsoe seamma tsiehkine, daam aaj gïjren 2021 tjïrrehti.  

Dah illeldahkh åenehkslaakan  
Jeenjemes saemieh mijjen goerehtimmesne, 73 proseenth, buerie sïejhme healsoem 
utnieh. Mahte gaajhkesh 87 proseenth psykisken boerehke utnieh. Ellies 41 
proseenth saemijste jiehtieh dej leah skïemtjelasse jallh svihtjemeheaptoe. Låhkoe 
mij rïevhkestieh lea 4 proseenth, jïh låhkoe mij snohkem nuhtjieh lea 23 proseenth.  

Mohtedimmie saemiej jïh mubpie almehtjïerten gaskem vuesehte:  

• Saemieh jiehtieh dej seamma buerie sïejhme healsoe goh mubpie almehtjïerte. 
Aaj låhkoe mah jiehtieh dej jolle vïrretrygke, diabeetese, asve, vaejvie, aerkies 
jallh depresjovne lea seamma jïjnje goh mubpie almehtjïerte.  

• Unnebe låhkoe saemijste enn mubpie almehtjïerte jiehtieh dej dåeriesmoerh 
åtneme åeredh, sæjloes jïh psykiske healsoevaejvieh. Aaj unnebe låhkoe 
saemijste mah tjahkasjieh jienebh enn luhkie tæjmoeh fïerhten biejjien, 
vaahrakonsumsjovne alkohovleste jïh naan aejkien cannabisen nåhtadamme 
enn mubpie almehtjïerteste.  

• Unnebe låhkoe saemijste jis mubpie almehtjïertine mohtede jiehtieh dej buerie 
baeniehealsoem jïh dah muerjieh jïh kroenesaath fïerhten biejjien byöpmedieh.  

• Stuerebe låhkoe saemieh enn mubpie almehtjïerte jiehtieh dej buerie psykiske 
murriedimmie. Mohte stuerebe låhkoe saemieh jiehtieh dej leah guhkebe 
skïemtjelasse jallh funksjovnegiehpiedimmie, kråahpe ovmessie sijjine 
baektjede, astma, allergije, bijjieleavloe jïh buajtehks. Aaj låhkoe saemijste 
jiehtieh dah fïerhten biejjien snohkem nuhtjieh.  

• Stuerebe låhkoe saemijste enn mubpie almehtjïerte jiehtieh dah naan aejkien 
itjmies ussjedamme aemieluesedh jallh voejhkelamme aemieluesedh. Aaj 
stuerebe låhkoe saemijste gïeh jiehtieh dej leah gïerve maeksedh dej 

iktemierien maaksoeh dej minngemes 12 aski mietie. Stuerebe låhkoe 
saemijste enn mubpie almehtjïerte jiehtieh dah leah vuekine gïetedovveme vuj 
dåastoehtamme mestie dah leah domteme dah mïedtelamme. 

Covid-19-pandemijen bïjre. Unnebe låhkoe saemijste enn mubpie almehtjïerte 
jeahta dah leah covid-19 positijvelaakan teesteme. Vaallah stuerebe låhkoe 
saemijste aerkies årrome dah edtjin skïemtjedidh jallh naan dej lïhkemes 
fuelhkesne edtji ålvas skïemtjedidh.  

Daerpies saemiej healsoem jåerhkedh goerehtidh  
Daate goerehtimmie lea akte dejstie stööremes mij leah tjïrrehtamme saemiej 
healsoen bïjre Sveerjesne. Eah maehtieh dah illeldahkh jiehtedh dah sïejhme mohte 
vihkeles maahtoem buakta saemiej healsoen, jielemetsiehkiej jïh jielemevaani 
bïjre. Goerehtimmie lea dïhte voestes vihkeles sïlle guktie saemiej healsoetsiehkieh 
dåeriedidh Sveerjesne. Dah illeldahkh våaromem vedtieh dam healsoeskreejreme 
jïh heerredimmie barkoem saemide nænnoestidh. Daarpesje aaj jåerhkedh jïh 
gïengelåbpoe analyseeredh jïh sjïere fokusem utnedh ovmessie dåehkide saemien 
åålmeginie giej kaanne nåakebe healsoe jallh nåakebe tsiehkieh buerie healsoem 
utnedh.  

